
Sazetak: U radu se obraduje nacin realizacije nove
izlozbene postavke depandansa Muzeja Sarajeva nazva-
ne “Sarajevo 1878. — 19187, kao nastavka nekadasnjeg
Muzeja “Mlade Bosne”. U njoj se daje prikaz ne samo
Sarajevskog atentata, ve¢ i novih drustvenih, politickih
i kulturnih kretanja tokom austrougarske uprave. Dis-
kretno se ukazuje i na postepene promjene u prihvata-
nju i percepciji nove vlasti od strane domaceg stanov-
nistva. Uz osnovne podatke o sadrzaju te nove postavke,
u prilogu su obrazlozeni i osnovni principi na kojima je
zasnovan njen koncept.

Kljucne rijeci: Muzej grada Sarajeva, Sarajevski atentat,
Prvi svjetski rat, Muzej Mlade Bosne, Muzej “Sarajevo
1878.-1918”

Uvodne napomene

Muzej grada Sarajeva (danas: Muzej Sarajeva) osnovan
je 1949. godine i u narednom periodu je izrastao u res-
pektabilnu muzejsku ustanovu sa centralnom zgradom
i nekoliko depandansa. Jedan od tih depandansa je bio
i Muzej “Mlade Bosne”, osnovan 1953. godine u nepo-
srednoj blizini mjesta gdje je juna 1914. izvrSen atentat
na nadvojvodu Franza Ferdinanda i njegovu suprugu
Sofiju, §to je bio i zvani¢ni povod Prvom svjetskom ratu.
Postavka ovog muzeja je bila u osnovi posvecena atenta-
toru Gavrilu Principu i njegovim drugovima, pri c¢emu
je Princip predstavljan kao patriota, a sam atentat kao
patriotski ¢in najvise vrijednosti.

Zanimljivo je primijetiti da ovakva muzejska po-
stavka nije otvorena ni u vrijeme Kraljevine SHS, niti
u vrijeme Kraljevine Jugoslavije, ve¢ u vrijeme najveceg
uspona socijalisticke Jugoslavije. Nekadasnje vlasti u

Kraljevini su se zadovoljile uklanjanjem Spo-
menika ubijenim u atentatu, koji je postav-
ljen 1916. godine na prilazu Latinskoj ¢upriji,
te samim preimenovanjem Latinske ¢uprije
u Principov most, $to je uslijedilo prakti¢no
odmah nakon okoncanja Prvog svjetskog
rata.

Na samom ulazu u novootvoreni depan-
dans utisnute su stope u pokretu, koje su
predstavljale mjesto sa kojeg je Princip pu-
cao. Stope su bile umjetnicko djelo likovnog
umjetnika Voje Dimitrijevica, a posjetioci su
ih, nerijetko, dozivljavali realnim i stvarnim
“otiskom” samog Gavrila Principa.

RIJEC | GRACANICKI GLASNIK 37/XIX

Tokom opsade Sarajeva 1992.-1995. godi-
ne, prostor ovog depandansa, uslijed granati-
ranja je potpuno unisten, kao i same stope,
ali su izlozeni eksponati bili blagovremeno
sklonjeni.

U vrijeme cetverogodi$nje opsade, Mu-
zej Sarajeva je prolazio kroz najtezi period.
Nesigurni i nedovoljno zasti¢eni u postoje-
¢oj glavnoj upravnoj zgradi (danas Fakultet
islamskih nauka) sa depoom i Stalnom po-
stavkom, ali i u ostalim depandansima, ek-
sponati Muzeja, uklju¢ujuéi i ¢uvenu maketu
Starog grada koja je sama ima preko 25 di-
jelova, spakovani su u sanduke i preneseni,
uz veliki napor i realne opasnosti, u Muzej
Jevreja Bosne i Hercegovine.

Ovaj depandans Muzeja u tom momentu
je bio najsigurnije mjesto kako za predmete,
tako i za ljude. Jedan od dodatnih razloga
za smje$taj eksponata na jedno mjesto bilo
je napustanje i odlazak velikog broja zapo-
slenih, tako da se o muzejskim eksponatima
brinulo svega Cetvero zaposlenika — muska-
raca i Zena.

Ovim izlijetanjem, Muzej Sarajeva je iz-
gubio vlastiti prostor koji je vracen izvornom
vlasniku-Islamskoj Zajednici, a Muzej Jevre-
ja Bosne i Hercegovine fakticki pretvoren u
veliki depo, zatvoren i za izlaganja i za po-
sjetioce.

Navedeno, kao i potreba ponovnog otva-
ranja muzejskih depandansa — Svrzine kuce
(primjer kulture stanovanja Bo$njaka), Des-
pica kuce. zatvorene za javnost preko 30 go-
dina (primjer kulture stanovanja Srba), zatim
otvaranja Stalne postavke u novom prostoru
- Brusa bezistanu, ¢ime se u dobroj mjeri
depo oslobodio brojnih eksponata i tako
se stvorili uvjeti za ponovno otvaranje jos
jednog depandansa, Muzeja Jevreja Bosne
i Hercegovine - uslovilo je da se obnovi
Muzeja, ranije zvanog Muzej «Mlade Bosne”,
pristupilo relativno kasnije, te je njegovo
otvaranje uslijedilo tek u maju, 2006. godine.

Pripremne aktivnosti i koncept Izlozbe

Pripreme za otvaranje Muzeja, koji je prei-
menovan u Muzej “Sarajevo 1878. — 1918,
pocele su 2004. godine i odvijale su se prema
dugoro¢nom planu rada Muzeja Sarajeva i po
standardnim uzusima muzeologije. Formal-
nu odluku o pokretanju tih aktivnosti donio
je Upravni odbor Muzeja, potom usvojio
plan rada, dinamiku i financijski plan koji je
prihvatila i Vlada Kantona Sarajevo. Cim su
sredstva odobrena, imenovan je Savjet budu-
¢e izlozbe, kojeg su ¢inili eksperti razli¢itih
struka, medu kojima je bio i predstavnik Mi-
nistarstva kulture Kantona Sarajevo. Prema
odgovaraju¢im procedurama i utvrdenoj di-
namici, Savjet je izvr$io izbor nosioca izrade
Elaborata - historijske podloge za buducu
izlozbenu postavku. Nakon svestranih stru¢-
nih rasprava i konsultacija Savjet je kona¢no
usvojio ponudeni Elaborat, koji ¢e biti podlo-
ga za Idejni koncept i konac¢no za izvedbeni
projekt, takozvani $pigl same izlozbe.

Elaboratom i Idejnim konceptom buduce
postavke date su osnovne smjernice rada na
postavci:

—Izlozbom prezentirati ne samo Cin Sa-
rajevskog atentata, vec i period austrougarske
uprave u Sarajevu, a time u Bosni i Hercego-
vini u cjelini;

—Izbjeci bilo kakve politicke i druge ocjene
same Izlozbe i pojedinih izlozenih eksponata;

—Obezbijediti objektivnost i izbje¢i po-
navljanje.

Kada je prva od smjernica u pitanju, ra-
zlog je oligledan. Period austro-ugarske
uprave u Bosni i Hercegovini, premda re-
lativno kratak, istovremeno je veoma bogat
i nadasve dinamican period razvoja nase
zemlje i njenog definitivnog ukljucivanja u
evropske tokove. To se odnosi i na Sarajevo
kao glavni grad u politickom, upravnom,
javnom, industrijskom, kulturnom i svakom
drugom pogledu. Slijedom navedenog, utvr-
den je i novi naziv depandansa: Muzej “Sara-
jevo 1878. - 1918 Osim svega toga, Muzej
Sarajeva nema drugi raspolozivi prostor gdje

bi se ovaj historijski period adekvatno pre-
zentirao. Istina, otvoren je Brusa bezistan,
gdje je u prizemlju prezentiran najstariji pe-
riod ovog podruéja, od 5000. godina p. n. e
do dolaska Osmanlija, a na galeriji osmanski
period i u manjem obimu period austrougar-
ske uprave, bez “zalazenja” u vrijeme Prvog
svjetskog rata, $to je zasigurno nedovoljno i
sa aspekta potrebe prezentacije perioda au-
stro-ugarske uprave i sa aspekta raspolozivih
eksponata samog Muzeja .

Kada je rije¢ o drugoj smjernici, treba na-
glasiti da je u samom startu, od pocetka svih
ovih aktivnosti, otvorena vrlo Ziva kampanja
putem medija u kojoj su razne formalne i ne-
formalne grupe diskutirale o atentatu, aten-
tatoru i sl. Jedni su osudivali atentat i aten-
tatora, drugi branili, tre¢i obrazlagali mjesto
i vrijeme, cetvrti sugerirali $ta i kako treba
postaviti... Muzej se ni na koji nacin nije
ukljucivao u te rasprave, vodeci ra¢una ne
samo o vlastitom integritetu, ve¢, $to je po-
sebno vazno i o ¢injenici da se tema atentata
iz 1914. godine i dalje razumije i dozZivljava
na razlicite nacine.

Stoga je uz svaki eksponat na izlozbi pri-
lozen samo osnovni naziv, bez ikakvog ko-
mentara i bez sugeriranja “o¢ekivanog” stava
posjetioca ili samog Muzeja, autora izlozbe-
ne postavke i sl.

Koliko je u nacina prezentacije dogadaja
iz 1914. godine bilo bojazni od odredene po-
litike i politickog uklona, ma sa koje strane
bio taj uklon, dovoljno ilustrira podatak da
je ambasador Republike Austrije (kasnije Vi-
soki predstavnik OHR-a) otkazao zakazani
sastanak sa predstavnicima Muzeja jo$ u sa-
mom pocetku planiranih aktivnosti. Cak ni
kasnije, novi ambasador Austrije nije prihva-
tio poziv da prisustvuje svecanosti otvaranja
Muzeja “Sarajevo 1878. -1918”, ve¢ je ovom
dogadaju prisustvovala tek osoba iz lokalnog
osoblja Ambasade. !

1 Nekoliko mjeseci kasnije, nj.e. ambasador Republi-
ke Austrije u Bosni i Hercegovini, u pratnje tadasnje
gradonacelnice Sarajeva gde SemiheBorovac,sve¢ano

Pored prethodno naznacene dvije, treca
smjernica budu¢em autoru i njegovim surad-
nicima predstavljala je mozda i najtezi iza-
zov. Postavljalo se pitanje kako obezbijediti
objektivnost, a izbje¢i politicke kvalifikacije
i kako izbjeci ponavljanje, a prezentirati sve
§to je vazno i relevantno za ovaj posebno za-
nimljivi period povijesti nase zemlje. Ako je
nacin odijevanja (Zenska haljina sa suncobra-
nom i musko odijelo sa cilindrom) prezenti-
ran u Brusa bezistanu, $ta postaviti u novom
depandansu?! Ako je u Brusa bezistanu izlo-
zen servis iz Konaka i jelovnik iz vremena
posjete cara i kralja Franje Josipa, da li i kako
spominjati Cara i njegovu posjetu BiH i uop-
¢e novi nacin kulture stanovanja, ishrane i
odijevanja? Ako su date kere - tradicionalna
¢ipka iz Osmanskog perioda, u ¢ijoj sredini
je goblen do$ao sa Austrijom, kako pokaza-
ti nove zanate i nova zanatska umije¢a? Ako
je u Bezistanu dat znacaj Appelu i njegovim
aktivnostima u Sarajevu, ako su dati portreti
svih gradonacelnika Grada, koga sada ista-
¢i 1 prezentirati, itd., itd. Da se ne spominje
kako i na koji nacin prezentirati atentat i Prvi
svjetski rat!

Sva ova slozena pitanja zahtijevala su
istinski angazman citave grupe saradnika.
Pojedine faze rada su se, gotovo do samog
kraja, neprekidno preklapale i preplitale.

Osnovna dilema bila je kako samu izloz-
bu udiniti atraktivnom i zanimljivom, a da
pri tom ne izgubi nista od objektivnosti.
Nakon viSednevnih diskusija, analiza i pri-
jedloga sta, kako i na koji na¢in postaviti, za-
kljuceno je da se na centralno mjesto postave
likovi ubijenih, ¢ime je na odredeni nacin
data prednost ljubavi, a ne mrznji.

Desno od centra data su obiljezja drzav-
nosti BiH, a lijevo sve $to pripada samom
¢inu atentata. Ostalo je bilo relativno lahko

je uruc¢io Muzeju dvije slike ubijenog bra¢nog para.
Tom prilikom su nacinjene fotografije “za uspomenu i
dugo sjecanje”, a slike su odlozene u depo Muzeja. Bilo
je kasno da se postave u prostor novog depandansa .
Izlozba je ve¢ bila kompletirana i otvorena.

odabrati i postaviti u jednom logi¢nom sli-
jedu.

Saradnici na Postavci

Odmah nakon usvajanja Elaborata i njego-
vih osnovnih uputa i stavova, tadasnja di-
rektorica Muzeja (potpisnica ovog priloga)
imenovala je nosioca aktivnosti na buducoj
postavci-autora Izlozbe, ali i stru¢ni tim
koji ¢e ucestvovati u realizaciji projekta. Au-
tor buduce postavke je Mirsad Avdi¢, prof.
historije, kustos muzeja Sarajeva zaduZzen
za austrougarsku zbirku. Ostali zaduZzeni za
pojedine segmente buduce postavke bili su
kustosi Muzeja: Zana Dodig, zaduZena za
Zbirku Stjepana Mezea, Amra Madzarevi¢,
zaduZzena za Etnolosku i Orijentalnu zbirku,
te Adnan Muftarevi¢, zaduzen za muzejsku
fototeku. Njima su se pridruzili maketar Taib
KeSmer i preparator Aida Caugevi¢. Kao
spoljni saradnici, u ovoj ekipi angazovani
su i stru¢njaci Zemaljskog muzeja-Svetlana
Baji¢, muzejska savjetnica i Boro Zuza, aka-
demski kipar.

Dizajn Izlozbe obavila je veoma uspjesno
firma Art 7 i mlada dizajnerica Lejla Cmaj-
¢anin.

Pored navedenih, na ovom projektu po-
vremeno je angazovano vise mladih ljudi,
po pojedinim specijalnostima i segmentima
izlozbe.

Ideje i Zelje sa jedne i moguénosti sa druge
strane

Paralelno sa formiranjem spomenutog
stru¢nog tima, od Zavoda za zastitu kultur-
no-historijskog i prirodnog naslijeda Kan-
tona Sarajevo narucen je projekt interijera
budude postavke. Angazmanom ove institu-
cije pojednostavljena je procedura dobijanja
tri klju¢ne saglasnosti, koje su bile preduslov
da se otpocne sa uredenje interijera postav-
ke: prvu daje taj zavod (po lokalnoj nadlez-
nosti), drugu Nacionalna komisija za zastitu

kulturnog naslijeda (jer je taj prostor progla-
$en spomenikom prve kategorije) i konacno,
Op¢ina Stari Grad (na ¢ijoj se teritoriji nalazi
objekt), koja po zakonu daje konacne dozvo-
le. Kasnije ¢e se uspostaviti da su bile nuzne
jo$ neke saglasnosti, dozvole i druga “papi-
rologija”

Projekt uredenja interijera radio je Pavle
Masi¢, arhitekta-konzervator, strucnjak sa
dugogodisnjim iskustvom u oblasti zastite
graditeljske bastine. Sam po sebi, ovaj zada-
tak je, zbog vise ogranicenja, bio jako slozen
i zahtjevan. Prije svega, ispostavilo se da je
raspolozivi prostor za izlozbu relativno ma-
len (svega 100 m kvadratnih metara), u obli-
ku pravougaonika, gdje su dvije strane popu-
njene prozorima, a samo dvije pogodne za
izlaganje. Uz to, sredstva su bila ogranicena,
tako da projektant nije mogao koristiti one
materijale koji bi viSe odgovarali duhu vre-
mena koje je trebalo prezentirati.

Projektant se, nakon vise diskusija, odlu-
¢io da se vitrine postave vec¢im dijelom unu-
tar debelih prozorskih zidova, sve do posto-
je¢ih lukova kroz koje u unutrasnjost dopire
dosta (nuzne) svijetlosti. Ostatak prostora u
izlozima iskoristen je za “vanjsku” muzejsku
postavku. Tako je na prednjoj fasadi postav-
ljena foto-izlozba dogadanja vezanih za aten-
tat, a bo¢no video-player koji stalno “vrti’in-
serte filma o samom dogadaju. Na vrhovima
zaobljenih prozorskih okvira kroz koje ulazi
svjetlost, ugravirani su razni grbovi Bosne i
Hercegovine, prema prijedlogu i zamisli tima
za realizaciju projekta.

Vitrine su radene tako da asociraju na au-
strijske ormare, dubokih ladica, koje se, isti-
na, ne otvaraju, ali daju iluziju da se unutra
nalazi jo§ nesto skriveno...

Zbog relativne skucenosti prostora, ali
i obima sredstava na raspolaganju, koristen
je bijeli panel, ¢ime je ¢itav prostor dobio na
prozracnosti i vedrini.

Dizajnerka Izlozbe predlozila je da se iza
lutki nadvojvode Ferdinanda, obucenog u
svedanu uniformu i njegove supruge Sofije

postavi veliki poster unutrasnjosti Vije¢nice,
sugeriSudi tako samo mjesto atentata. Vodilo
se racuna i o detaljima, pa su obje lutke po-
stavljene na mali bosanski ¢ilim. Od ostalih
predmeta koji se vezuju za dvoje stradalih, tu
su samo dvije $oljice za bijelu kafu iz kojih su
pili svoj posljednji ¢aj ....

Austrougarski car Franjo je predstavljen
kroz veliki Proglas o aneksiji, 1908. godine,
na kojem pise: “Mi Franjo Josip I, Car Austri-
je, Kralj Ceske i Apostolski kralj Ugarske...”.
Sve to postavljeno je na rekonstrukciji ogla-
snog panoa po uzoru na panoe koji su bili
uobicajeni u vrijeme austro-ugarske uprave.

Izlozba - kratak opis

Kako u raspolozivom prostoru nije bilo mo-
gucnosti za kretanje posjetilaca u oba smje-
ra, pa su ulaz i izlaz lociran na istom mjestu,
tesko je (ili teze) odmah pri samom ulasku
u objekt, uociti pocetak i kraj same IzloZbe.
Nakon malog pregradnog zida na kome su
ispisani neki vazniji datumi uz historije ovog
podrudja, ukljucujudi i podatak da je 1904.
godine prva Zena u Sarajevu dobila vozacku
dozvolu (bila je to izvjesna g-da Bicak¢ic¢) sa
jedne i velike karte Austro-Ugarske Monar-
hije na kojoj se jasno vidi da je BiH imala
poseban status sa druge strane, “krece” (i za-
vr$ava) Izlozba.

Tu je prvo displej sa insertima iz filma o
Atentatu.

Slijede fotografije umjetnickih slika (iz
kolekcije Muzeja), na kojima su prikazane
bitke Sarajlija protiv dolazece austrougarske
vojske. Bitke se odvijaju na Kova¢ima, kod
Magribija dzamije i Zute tabije, uz prikaz
kretanja vojske osvajaca. Tek radi ilustraci-
je, izloZene su i sedefli puska iz osmanskog
i puska iz austrougarskog perioda, obje iz 19.
stoljeca, te dvije sablje.

Slijede grbovi Gradskog poglavarstva i
Gradskog vladinog povjerenika iz 1878. go-
dine.

Potom dominira veliki portret Mu-
staj-bega Fadilpasica, prvog gradonacelnika
Sarajeva (1878. - 1892.), obucenog u crno
odijelo, sa turbanom na glavi i austrijskim
odli¢jima sa krizom na prsima. Tu je i natpis
“Gradonacelnik’, ispisan latinicom, ¢irilicom
i arapskim pismom.

U petoj vitrini, sa nekoliko primjeraka,
prezentirano je izdavastvo tog vremena: “Bo-
sanski glasnik” iz 1916., “Behar” iz 1901./2.,
“Bosnische Post” i dr. Slijedi jedna relativno
veca vitrina na uglu, posvecena kulturi sta-
novanja. Pokazuje se naznaka tapeta i parke-
ta, novi nacin ukra$avanja zidova i podova,
nove male stilske vitrine i stolice, novi na¢ini
ruc¢nog rada - heklanje, primjerak beza, koji
se izraduje u Sarajevu, te nekoliko manjih
predmeta koji asociraju na sasvim novi nacin
kulture stanovanja na ovim prostorima.

Sedma vitrina je posvecena novim za-
natima: SeSirdzijskom, fotografskom, sa-
hacijskom ili urarskom... Uz pojedine izlo-
zene predmete, date su i $eme izrade nekih
zanatskih umije¢a, pa je ovaj dio Postavke
posebno validan za muzealce i istrazivace.

U osmoj vitrini izloZeni su amblemi broj-
nih kulturnih i strukovnih udruzenja, koji po
svojoj strukturi i izgledunevjerovatnopodsje-
¢aju na danasnje vrijeme. Tu je znak i simbol
za BiH automobilni klub, Biciklisti¢ki klub
“Orao’, Pjevacko hrvatsko drustvo “Soko” i
sl.—ali i oznaka Prvog svjetskog arheoloskog
kongresa, odrzanog 1894. godine u nasoj ze-
mlji.

U slijede¢im vitrinama izloZene su na-
znake umjetnickih dostignuca tog vremena
putem ulja na platnu Gabrijela Jurkiéa iz
1910., Petra Saina iz 1908., Spire Bocarica iz
1900. i sl.

Potom se daju naznake industrije i arhi-
tekture, prvenstveno putem fotosa tada iz-
gradenih vaznih objekata od Pivare, preko
Vije¢nice, do hotela na Ilidzi, Elektri¢ne cen-
trale i sl ali i nekoliko manjih predmeta koji
asociraju na Zeljeznicu.

Slijedi zasebna vitrina sa ve¢ spomenutim
Proglasom i-na kraju - elementi drzavnosti
Bosne i Hercegovine: fotografije Bosanskog
sabora, Stenogramski izvjestaj sa sjednice
Bosanskog sabora od 15. 06. 1910, potom grb
i zastava Bosne i Hercegovine 1878.-1918. i
putovnica kao dokaz da smo ve¢ tada puto-
vali po Evropi.

Ovim su zavr$ena dva izlozbena zida. Sli-
jede lutke ubijenih u prirodnoj veli¢ini.

Ne drugoj, lijevoj strani je velika vitrina u
kojoj su postavljeni odjeca i fotografija Gavri-
la Principa, pistolj iz koga je pucano, te uni-
forma policajca iz onog vremena. Posljednja,
zapravo pretposljednja vitrina prezentira rat
putem fotosa vojnika - jedinice iz Sarajeva.
Vojnici su sa fesovima na glavi, tu je fotogra-
fija na kojoj se vidi kako vojnici muslimani
klanjaju namaz, potom fotos najvise odliko-
vanog vojnika Glogovca, nekoliko pivskih
¢asa, album i dr. Na kraju Izlozbe, a moglo bi
se reci i na pocetku, kao “tac¢ka na i’, pokazu-
je se uniforma gradskog biljeznika - notara
sa pecatom, kao simbol ¢inovnika, odnosno
dobro uredene drzavne administracije. Sve u
svemu, postavka nema previSe nepotrebnih
detalja, “lagana” je, jednostavna i pregledna i,
nadasve, zanimljiva za posjetioce.

"Stope”-vani ili unutra

Jo$ tokom rada na buducoj postavci, Gra-
donacelnik Sarajeva prof. dr. Muhidin Ha-
mamdzi¢ izrazio je Zelju da pomogne Muze-
ju manjom novc¢anom donacijom za izradu
i postavljanje rekonstrukcije “Gavrilovih
stopa”. Poklon je prihvacen, a ve¢ odabrani
izvoda¢, firma “Neimari”, zamoljena da izra-
di plo¢u sa otiscima stopala. Pricalo se da
je njihov radnik po imenu Izo posluzio kao
“model” i od tada stekao nadimak Gavrilo.
Sa izradom kopije nekadagnjeg umjetnic-
kog djela otpoceli su novi/stari problemi.
Ponovno je nastala prepiska po medijima
- za i protiv stopa. Jedno udruzenje je izricito
trazilo da se prethodno vrati uklonjeni spo-

menik ubijenima iz 1916. godine, jer ako je
nesto $to je nastalo polovnom stolje¢a-spo-
menik kulture, onda je spomenik kulture i
ono $to je nastalo pocetkom tog istog stolje-
ca.

Muzej je, ne ukljucujuci se ni ovoga puta
u raspravu, zatrazio dozvolu za postavljanje
stopa ispred ulaza. Zahtjev je odbijen na te-
melju misljenja nekoliko resornih kantonal-
nih ministarstava, a i sama struka je kazala
svoje: ne moze se praviti kopija umjetnickog
djela... Na kraju, nije obnovljen spomenik
ubijenima, a ploca sa otiskom stopa poloZzena
je na pod unutar Muzeja.

Umjesto zakljucka ili-kako posmatrati
Izlozbu

Vec je re¢eno da je sama Izlozba relativno
malog obima i da se moze obi¢i i pogledati
za svega nekoliko minuta, za pola sata, naj-
vi$e za sat vremena. Medutim, Izlozba je vi-
$eslojna i u tom smislu moze se posmatrati i
analizirati iz viSe uglova, a posebno iz ugla
- nekada i sada.

Tako, na primjer, na pocetku se vide fo-
tografije ljudi (po fesovima na glavi i ¢aksi-
rama, to su najve¢im dijelom Bosnjaci), koji
se bore protiv austrijskih vojnika. Cetrdeset
godina kasnije ti isti ljudi se bore za tu istu
drzavu. Ginu kao i ranije, groblja su negdje
daleko - danas su tu oko nas. Gradonacelnik
je musliman, jo$ uvijek ima turban na glavi,
pa ipak nosi evropsko odijelo i evropska od-
li¢ja, vodedi racuna o zastupljenosti pisma
svih naroda svoga grada. Ne znamo kakvi su
sve bili i §ta su sve “nosili” brojni gradonacel-
nici koji su dolazili nakon njega!

Prezentirani zanati,’do$li” u Bosnu i Her-
cegovinu sa novom upravom, gotovo su izu-

mrli, a simboli i crtezi nekadas$njih nadina
rada, nekadasnjih zanatskih umijeca, jo§ su
uvijek poznati, ali u mnogome i zaboravljeni.
Kao Zivo naslijede bore se za opstanak na te-
meljima koje je, prije viSe od stotinu godina,
postavila tadasnja nova uprava.

Ogroman je broj udruzenja, sportskih,
strukovnih, ¢ak i zenskih, potpuno zaborav-
ljenih preko 80 godina, koja su se ponovno
pojavila u istom ili veem sjaju. Nema Zena
koje se bore za ulazak u parlament, u politi¢-
ke partije, ali ima Zena koje su medu vozaci-
ma u vrijeme kada je automobil bio rijetkost,
a ujedno i statusni simbol.

Veoma je vazna vitrina sa drzavnim obi-
ljezjima BiH. Postavlja se pitanje poznavanja
i postivanja nekadasnjih (i danasnjih) sim-
bola, nacina rada Bosanskog sabora i uopce
uredenosti ondasnje administracije.

Vitrina Gavrila Principa posebna je pri-
¢a. Nema nikakvih naznaka o tome da li je
i za$to bio atentator, ko je i da li je stajao iza
njega i njegovih drugova... Ostavljeno je po-
sjetiocima da sami prosude. Namece se samo
pitanje atentata kao ¢ina bilo kog, bilo gdje
i bilo kada i odnosa prema atentatoru, bilo
kom, bilo gdje i bilo kada .

Vitrina posvec¢ena Prvom svjetskom ratu
prica jednu neobic¢nu pricu: postuje se iden-
titet vojnika, vojska je viSenacionalna. Najvi-
$e odlikovani vojnik je iste nacionalnosti kao
i atentator.

Na kraju se moze izvudi jedinstveni za-
kljucak: Izlozba “Sarajevo 1978.- 1918 nije
jednoobrazna - niSta nije crno-bijelo. Na
ovim prostorima, kao uostalom u ¢itavom
svijetu, mnogo toga dolazi novoga, mi se
mijenjamo, ali mnogo toga se i ponavlja. Sto-
ga treba gledati ovu Izlozbu ne jednom, ve¢
iznova, viSe puta...

